
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চিহ্ন Y©brዒ
পুবদিক থেকে ফুটপাথ ধরে তাদের আপিসের মনমোহন হন।হন করে এগিয়ে আসছে, দূর থেকেই অক্ষয় চিনতে পারে। মোড়ে এসে মনমোহন তাদের আপিসের পথে বাঁক নেবে, অক্ষয় তাকে ডাকিল ।
অক্ষয় এখন এ অঞ্চলে কী করছে মনমোহন ভালোভাবেই জানে ! দুজনে কাছাকাছি হওয়া মাত্র সে বলে, আমি বড়ো ব্যস্ত ভাই।
হাঙ্গামার ওখানে যাবি না কি ?
হ্যা, ওখানেই যাচিছ।
তুমি কখন খবর পেলে ? আপিস থেকে বেরোতে দেখিনি তোমায়। আমি সঙ্গেই ছিলাম। টিফিনের আগেই বেরিয়ে পড়েছিলাম।
অক্ষয়, মদ যে খেয়েছে বোঝা যায় না।
এখন তবে ? অক্ষয় প্রশ্ন করে, বাড়ি থেকে ঘুরে এলে বুঝি ?
কথা বলার সময় মনমোহন বোতাম খোলা কোটের দুটি প্রাস্ত বুকের কাছে দুহাতে ধরে থাকে। খুব শীতের সময়েও অক্ষয় তাকে কোনোদিন কোটের বোতামও লাগাতে দেখেনি, এই অভ্যাসের ব্যতিক্রমও দেখেনি।
বাড়ি যাওয়া হয়নি। একজন নেতার কাছে গিয়েছিলাম। আচ্ছা আসি ভাই আমি।
মদ খাইনি মোহন। বুঝলে ? মদ আমি খাইনি। আমার সঙ্গে দুটাে কথা কইলে জাত যাবে না।
তার আহত উগ্ৰ কথার মধ্যে চাপা আর্তনাদের সুরাটাই বেশি স্পষ্ট হয়ে বাজে মনমোহনের কানে। মমতা সে একটু বোধ করে অক্ষয়ের জন্য, তার চেয়ে বেশি হয় তার আপশোশ। কোন স্তরে মানুষকে টেনে নিয়ে যায় মদ ! এই সেদিনও সুস্থ, সুখী, স্বাভাবিক ছিল এই মানুষটা। ব্যাঙ্কের কাজের অবসরে, ছুটির পরে কত আগ্রহের সঙ্গে যুদ্ধ, দুৰ্ভিক্ষ, স্বাধীনতা, চাষি-মজুরের ভবিষ্যৎ এ সব বিষয়ে আলোচনা করেছে, স্থায়ী সমস্যা আর সাময়িক পরিস্থিতি সম্পর্কে মত ও পথের কথায় ধরা পড়েছে তার ভিতরের একটা জিজ্ঞাসু, উৎসুক, তেজস্বী দিক। কিছুদিনের মধ্যে কীভাবে এলোমেলো হয়ে গেছে তার কথাবার্তা, সব বিষয়ে আগ্রহ আর উৎসাহ গেছে ঝিমিয়ে। রাস্তায় হঠাৎ
বিকারগ্রস্ত মন অপমান বোধ করে, অবজ্ঞা খুঁজে নিয়ে উথলে ওঠে ছেলেমানুষি অভিমান। এ ভাবটা যে চেপে রাখবে, একটু সংযম পর্যন্ত নেই!
শাস্তকণ্ঠে মনমোহন বলে, ছেড়ে দিয়েছেন ?
ভাবছি ছেড়ে দেব।
উপদেশের কথা কিছু বলা নিরর্থকও বটে, তাতে বিপদের ভয়ও আছে। মনমোহন তাই সহজ সুরে বলে, সামান্য মাইনেতে তুমি ও-সব খাও কী করে তাই আশ্চর্য লাগে। ধার করোনি তো ?
না। অত বোকা নাই। কিছু টাকা ছিল।
একটা দরকারি খবর নিয়ে যাচ্ছি, দাঁড়াবার সময় নেই। রাগ কোরো না ভাই। -বলে আর দেরি না করে মনমোহন জোরে জোরে পা , মচলে এগিয়ে যায়।
মনমোহনও আরেকটা জ্বালা হয়ে আছে অক্ষয়ের মনে। ব্যাঙ্কে চাকরিটা নেবার অল্পদিনের মধ্যে অতি সুন্দর একটা পরিচয় গড়ে উঠেছিল তার ওর সঙ্গে, সহজ সংযত তৃপ্তিকর। হাসিখুশি মিষ্টি স্বভাব মনমোহনের। কথাবার্তা চালচলনে সাধারণ চলতি আত্মাভিমানেরও অভাবের জন্য প্রথমে তাকে খুব মৃদু ও নিরীহ মনে হয়েছিল। ধীরে ধীরে অক্ষয় টের পেয়েছে তার ভেতরটা বেশ শক্ত, মোটেই তলতলে নয়, গোবেচারিত্বের লক্ষণ নয়। তার আচরণের মৃদুতা। মনমোহনের যে অনেক

		 এই পাতা শেষ সম্পাদিত হয়েছে ১০:৪৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

